
سەركەوتنی لیستی پارتی دیموكراتی كوردستان 
هیوا بە گەنجان دەبەخشێت

ساڵانە جیلێك تەمەنی یاسایی )18ساڵ( خۆیان تەواو دەكەن و دوای ئەوە رێپێدراو دەبن بۆ ئەوەی لەگەڵ 
هاووڵاتیانی بەتەمەنتر خۆیان لە پرۆسەی هەڵبژاردنەكاندا وەك دەنگدەر بەشداری بكەن، یەكەم دەنگدانیشیان 

جۆرێك لە بەرچاوكراوەیی و بەرپرسیاریەتییان بۆ دروست دەكات، بەوەی كە وەك تاك كاریگەری لەسەر 
چارەنووسی وڵاتەكەی و شێوەی ئیدارەدانی نیشتمانەكەی هەیە. گەنجانی كوردستان تا ئێستاش شانازی بەوەوە 

دەكەن كە لە ریفراندۆمی سەربەخۆیی كوردستاندا بەشدار بوون، لە ئێستاشدا كە پارتی دیموكراتی كوردستان 
زۆرترین رێژەی كورسییەكانی بۆ خولی پێنجەمی پەرلەمانی كوردستان بەدەست هێناوە، دڵخۆشیی خۆیان 

دەردەبڕن و جەختیش لەوە دەكەنەوە كە حكومەتێكی بەهێز و سەقـامگیر تەنیا لەسەر دەستی سەركـردایەتی و 
پێشڕەویی پارتی دیموكراتی كوردستان دروست دەبێت و ئەوەش هیوایەكی گەورەیان پێ دەبەخشێت. بەشداربووانی 

ئەو راپۆرتەی گوڵان راو سەرنجی خۆیان لەو بارەیەوە دەخەنەڕوو.
گوڵان: كۆمەڵایەتی

هەڵبژاردنی  ئەنجامەكانی  فەرمیی  ڕاگەیاندنی  دوای 
خولی پێنجەمی پەرلەمانی كوردستان، دەركەوت زۆرینەی 
و  بەهێز  لە حكومەتێكی  پشـتگیری  كوردسـتان  خەڵكی 
بە  ئـاشـكرا،  بە  كـوردسـتان  گەلی  دەكەن.  سەقـامگیر 
دەنگی بەرز، بێ دڵەڕاوكێ، بەشی هەرە مەزنی دەنگی 
لەبەر  دا،  پـارتی  بە  خۆی  پشـتگیریی  و  دیموكـراسی 
لە  حـزبە  ئەو  كە  كـرایەوە  دووپـات  بۆیان  دیسان  ئەوەی 
رۆژانی سەختیدا و لەژێر گوشاری ناوخۆیی و دەرەكیدا، 
نەبووە  هەلپەرست  هەرگیز  و  بووە  نیشتمانپارێز  هەمیشە 
و  خەبات  ئەولەوییەتی  كوردستان  باڵای  بەرژەوەندیی  و 

قوربانیدانەكانی بووە.
لاوانی  یەكێتیی  ئەندامی  كەریم،  محەمەد  كەژان 

دیموكراتی كوردستانە و رایوایە:
لەگەڵ  هەڵبژاردنە  ئەم  جیاوازیەكانی  لە  یەكێك 
ئاستی  لەسەر  كە  بوو،  ئەوە  پێشووتر  هەڵبژاردنەكانی 
زیاتر  زۆر  گەنج  كاندیدانی  سیاسیەكان  پارتە  هەموو 
بوون بە بەراورد لەگەڵ هەڵبژاردنەكانی پێشتر، بەتایبەت 
زۆری  بەشێكی  كوردستان  دیموكراتی  پارتی  كاندیدانی 
گەنجی بە ئەزموون و ئەكادیمی بوون، كە ئەمە خۆی 
بووە فۆڕمێكی نوێ لە كاری سیاسی و حوكمڕانی لە 
هەرێمی كوردستان. گەنجی هەرێمی كوردستان تا رادەیەك 
ڕێگەیەك  كە هیچ  ئەكرد  هەستیان  و  بووبوون  هیوا  بێ 
ئەو  ئەنجامەكان  بەڵام  نییە،  گەنج  بۆبەرەوپێشچوونی 
ڕاستییەیان دەرخست كە هەمووكات لە هەرێمی كوردستان 
پشتیوانی بۆگەنج هەیە و گەنج ئیرادەیەكی پتەوی هەیە، 

بۆیە خۆشحاڵم بە ئەنجامەكان.
تەلار كاكی كارگێڕی ناوچە لە لیژنەی ناوچەی ناوەندە 
پارتی  لیستی  سەركەوتنی  بە  سەبارەت  ئەكادیمییەكان، 
كوردستان  پەرلەمانی  پێنجەمی  خولی  هەڵبژاردنی  لە 
دەڵێت: »سەرەتا وەكو ئافرەتێكی گەنج بۆ بەدەستهێنانی 
ئەو رێژە زۆرەی دەنگەكانی كوردستانیان، پیرۆزبایی لە 
سەرۆك بارزانی و ئەندام و لایەنگرانی پارتی و هەموو 
پێنجەمی  كوردستانییان دەكەم، لیستی پارتی بۆ خولی 
كۆمەڵێ  جێبەجێكردنی  بۆ  كار  كوردستان  پەرلەمانی 
پارتی  دڵخۆشییە  مایەی  دەكات،  هەمەلایەن  بەرنامەی 
رووی  لە  كردووە،  گەنجان  بۆ  جددی  كاری  هەمیشە 
سیاسی، ئابووری، پەروەردە و خوێندن و ریفۆرمی گشتی، 
مایەی دڵخۆشییە كار لەسەر خاڵی ورد و درشتی خواست 
پارتێكی هێندە بەهێز كە  و داخوازی گەلەكەی دەكات، 
سایەیدا  لە  بەدەستهێناوە  خەڵكی  دەنگەكانی  زۆرینەی 
كوردستانێكی بەهێز و سەقامگیر دروست دەبێت، پارتی 
خاوەنی ریفراندۆم و پڕۆژەی سەربەخۆییە، سەرەڕای ئەو 
خیانەتەی لە كورد و لە پارتی كرا، ژمارەی كورسییەكانی 
پارتی كەمی نەكرد، بەڵكو زیاتر بوو، گەل گەیشتە ئەو 
كار  و  دەستكەوتەكانە  پارێزەری  پارتی  كە  راستییەی 
هەتا  دەكات،  وڵات  سەقامگیری  و  گەل  سەروەریی  بۆ 

كەژان محەمەد كەریم:
كاندیدانی پارتی دیموكراتی 

كوردستان بەشێكی زۆری گەنجی بە 
ئەزموون و ئەكادیمی بوون

تەلار كاكی: 
پارتی هێندە بەهێزە كە زۆرینەی 

دەنگەكانی بەدەستهێناوە و لە 
سایەیدا كوردستانێكی بەهێز و 

سەقامگیر دروست دەبێت

هەژار خۆشناو:
خەڵكی كوردستان دەنگیان بە 

كوردستانێكی بەهێز دا، ئەوەش 
ئەركی پارتی قورستر دەكات

هەموو  لە  هەمیشە  وەك  گەنجان  بێت،  بەهێز  كوردستان 
نەمر  بارزانیی  وەكو  دەبن،  سەركەوتوو  هەلومەرجێكدا 
پێنجەمی  خولی  لە  رمن.  سەری  گەنجان  فەرموویەتی 
پەرلەمانی كوردستانیشدا دڵنیاین پارتی كار بۆ نەهێشتنی 

بێكاری و رەخساندنی هەلی كار بۆ گەنجان دەكات«.
دەڵێت:  گەنجێك  وەك  و  زانكۆیە  قوتابی  خۆشناو  هەژار 
بە  دەنگیان  كوردستان  خەڵكی  بەوەی  دڵخۆشم  »زۆر 
قورستر  پارتی  ئەركی  ئەوەش  دا،  بەهێز  كوردستانێكی 
خەڵكدا  متمانەیەی  ئەو  ئاست  لە  دەبێ  و،  دەكات 
دەتوانێ  پارتی  دڵنیام  من  گوتیشی: »بێگومان  بێت.« 
داهاتوویەكی گەش و بەهێز بۆ كوردستان دابین بكات، من 
وەك گەنجێك داوا لە پارتی دیموكراتی كوردستان دەكەم 
لەسەر  كار  بەتایبەت  و  بدرێت  بەگەنجان  زیاتر  گرنگیی 
نەهێشتنی بێكاری بكرێت، چونكە لە ئێستادا گەنجانێكی 
زۆر بێكارن بەتایبەت سیستەمێكی رێك هەبێ لە كەرتی 
تایبەت  كەرتی  لە  روو  زیاتر  ئەوەی گەنجان  بۆ  تایبەت 

بكەن، هەتا بارگرانییش لەسەر حكومەت نەمێنێت«.
رۆژنامەنووس ئەرسەلان خەلیل، بەمجۆرە دڵخۆشی خۆی 
پارتی  كە  دڵخوشم  زۆر  كوردێك  وەكو  دەردەبڕێت: »من 
دیموكراتی كوردستان 45 كورسیی پەرلەمانی كوردستانی 
لە  كە  پارتی  كاندیدانەی  لەو  داواكارم  هێناوە،  بەدەست 
خزمەتی  كوردستان  پەرلەمانی  لە  دەرچوون  هەڵبژاردن 
زیاتری خەڵك بكەن، ئەم سەركەوتنە گەورەیەی پارتی و 
بەدەستهێنانی 45 كورسی ئەركی پارتیی قورستر كردووە، 
من وەكو هاونیشتمانییەك داواكارم لە چوار ساڵی داهاتوو 
پارتی خزمەتی زیاتری خەڵكی كوردستان بكات، هەروەكو 
حزبە  تاكە  پارتی  دیارە  كردووە.  خزمەتی  رابردووش  لە 
خەڵكی  وسەروەریی  ماڵ  و  و گیان  ماف  كوردستان  لە 
خۆی پاراستووە، هەر لە بەر ئەوەشە پارتی هەمیشە حزبی 

یەكەمی كوردستان بووە«.
ئافرەتانی  یەكێتی  سكرتاریەتی  ئەندامی  تەها  پەیمان 
كوردستان، سەبارەت بە هەمان پرس دەڵێت: »بەدەستهێنانی 
45 كورسی لە رابەری كورد پیرۆزە، لە ریفراندۆمچییەكان 
لە  پیرۆزە،  شەهیدان  سەربەرزی  لەكەسوكاری  پیرۆزە، 
داستانی پردێ و سحێلان پیرۆز بێت، لە تەواوی ئەندامان 
هەموو  و  }پ.د.ك{  پارتیمان  دۆستانی  و  لایەنگران  و 
مەزنە  سەركەوتنە  ئەم  بێت.  پیرۆز  كوردستان  خەڵكی 
بەرهەمی متمانە و ئیرادەی گەلە بەوەی كە هیچ خیانەت 
چونكە  نییە،  پارتی  شكاندنی  توانای  هێزێك  هیچ  و 
تەرخان  نیشتمانی  باڵای  بەرژەوەندیی  بۆ  خۆی  پارتی 
راست  هەنگاوی  داوە.  بۆ  زۆریشی  قوربانی  و  كردووە 
نەخوازراوەكان  رووداوە  لەئاست  بوو  پارتیمان  دروستی  و 
من  دەڵێم  كۆتاییدا  لە  هات،  سەرمیللەتەكەماندا  بە  كە 
ریفراندۆمچیم و دووبارەو دەبارە ئەم سەركەوتنە لە هەموو 

كوردستانییانی نیشتمانپەروەر پیرۆز بێت.«
كارزان یاسین بەرپرسی راگەیاندنی فەرماندەیی هەولێر، 

پەرلەمان  كورسیی   45« كە  دەكاتەوە  لەوە  جەخت 
شایستەی پارتێكە كە لە ٢٠ی ئۆكتۆبەری پارساڵ خۆی 
بارزانی  سەرۆكەكەی  پارتێكە  شایستەی  نەچەماندبێ، 
بێ«. هاوكات دەڵێت: »ئەم سەركەوتنە گەورەیە پیرۆزە 
لە سەرجەم ئەوانەی دەنگیان بۆ كوردستانێكی بەهێز دا، 
پیرۆزە لە كەسوكاری شەهیدان و پێشمەرگە قارەمانەكان 
پارتییە  ئیرادەكان،  بە  پارتییە  لە  پیرۆزە  وڵاتپارێزان،  و 
پشتی  هەمیشە  كە  ئەوانەی  و  نیشتمان  دڵسۆزەكانی 

پارتییان گرتووە و سەری دەخەن«.
سەنعان تاتكی، پێشمەرگە لە لەشكری یەكی تایبەت و 
پێیوایە هاووڵاتیان دەبوو بە رێژەی 9٠% دەنگ بە لیستی 
پارتی دیموكراتی كوردستان بدەن. هەر لەو بارەیەوە دەڵێت: 
»ئەنجامێكی باش بوو بۆ پارتی دیموكراتی كوردستان، 
دەنگدانی خەڵك بە پارتی و متمانەبەخشین بەو حزبەش 
لەبەر هەلوێستە نەتەوەیی و نیشتیمانییەكانی پارتی بووە 
ئێستایدا،  و  رابردوو  تێكۆشانی  و  خەبات  هەموو  لە  كە 
بۆ بەدەستهێنانی سەربەرزی و رزگاری گەلی كوردستان 
ئەو  ئەوانەشدا  هەموو  لەگەڵ  بەڵام  كردووە،  خەباتی 
ئەنجامە بە لای منەوە جێگەی دڵخۆشی نییە، چونكە 
بكەین،  نەتەوە سەیری خۆمان  وەك  كورد  ئێمەی  ئەگەر 
پێویست بوو سەدا نەوەدی خەڵكی كوردستان دەنگیان بە 
پارتی بدابا، بۆ ئەوەی پارتی بەتەنیا توانای داڕشتن و 
دانانی دەستوور و یاسای هەبووایە، بەڵام بەم ئەنجامەی 
دەستوورێك  بتوانێت  پەرلەمان  نیم  بڕوایەدا  و  لە  ئێستا 
دابنێت كە لە هەموو كوردستان سەركەوتوو بێت و كاری 

پێ بكرێت«.
بە  هەڵبژاردنەكان  سەربەخۆیی  باڵای  كۆمسیۆنی 
فەرمی ئەنجامی هەڵبژاردنەكانی پەرلەمانی كوردستانی 

بەمجۆرە راگەیاند:
پارتی: 688٠7٠ دەنگ، 45 كورسی.

یەكێتی: ٣1991٢ دەنگ، ٢1 كورسی.
گۆڕان: 1869٠٣ دەنگ، 1٢ كورسی.

نەوەی نوێ: 1٢7115 دەنگ، 8 كورسی.
كۆمەڵی ئیسلامی: 1٠9494 دەنگ، 7 كورسی.

بەرەو ئیسڵاح: 79٣٣4 دەنگ، 5 كورسی.
سەردەم: 15581 دەنگ، 1 كورسی.

ئازادی/ شیوعی: 8٠6٣ دەنگ، 1 كورسی.
كۆتاكان:

پارتی گەشەپێدانی توركمانی: دوو كورسی.
پارتی چاكسازی توركمانی: یەك كورسی.

لیستی میللەت: یەك كورسی
بەرەی توركمانی: یەك كورسی.

رافیدەین: یەك كورسی.
كلدان ئاشوروی سریانی: یەك كورسی.

هاوپەیمانی یەكێتی نەتەوەیی: سێ  كورسی.
ئەرمەن: یەك كورسی.

ئەرسەلان خەلیل:

 پەیمان تەها:

كارزان یاسین:

سەنعان تاتكی:

پارتی تاكە حزبە ماف و گیان 
و سەروەریی خەڵكی پاراستووە، 
هەر لە بەر ئەوەشە هەمیشە حزبی 
یەكەمی كوردستان بووە

 ئەم سەركەوتنە مەزنە بەرهەمی 
متمانە و ئیرادەی گەلە بەوەی كە 
هیچ خیانەت و هیچ هێزێك توانای 
شكاندنی پارتی نییە

٤٥ كورسیی پەرلەمان شایستەی 
پارتێكە كە لە ٢٠ی ئۆكتۆبەری 
خۆی نەچەماندبێ، شایستەی 
پارتێكە سەرۆكەكەی بارزانی بێ

پێویست بوو 9٠% خەڵكی كوردستان 
دەنگیان بە پارتی بدابا، بۆ ئەوەی 
پارتی بەتەنیا توانای داڕشتن و 
دانانی دەستوور و یاسای هەبووایە

داوای زیادكردنی رێژەی بەشداریی 
ئافرەتان لە پۆستە گرنگەكانی 

حكومەتدا دەكرێت

لەكابینەی پێنجەمی حكومەتی هەرێمی كوردستان چوار ئافرەت پلەی وەزیریان هەبوو، كە زۆربەی لە 
سەر پشكی پارتی دیموكراتی كوردستان بوون، بەڵام لە هەردوو كابینەی شەش و حەوتدا تەنیا یەك وەزیری 

ئافرەت بەشدار بووە، ئەوەش بەشێكی زۆر لە چالاكانی مافی مرۆڤ و دژبەرانی جیاوازیی رەگەزی نیگەران 
كرد، ئەوان دابەزینی رێژەی ئافرەت لە پۆستی باڵادا بە دواخستنی پڕۆگرێسی كۆمەڵگە و پەراوێزخستنی 
ئافرەتی كارامە هەژمار دەكەن، بۆیە لە ئێستاشدا كە لە هەڵبژاردەنەكانی پەرلەمانی كوردستان تە واو بووە و 

لە  دامەزراندنی كابینەی نوێی حكومەت نزیك دەبینەوە، داواكارن لەكابینەی داهاتوودا رێژەی بەشداریپێكردنی 
خانمان زیاتر بێت. بەشداربووانی ئەم راپۆرتەی گوڵان زیاتر شەن و كەوی ئەو پرسە دەكەن.

گوڵان: كۆمەڵایەتی

ســـەرەتا تاڤگـــە عومـــەر بەڕێوەبـــەری گشـــتیی كاروبـــاری 
مافـــی مـــرۆڤ لـــە دەســـتەی ســـەربەخۆیی مافـــی مـــرۆڤ، 
ـــاو دەســـەڵاتی  ـــە ن ـــك ل ـــا ئافرەتێ ـــە تەنی ـــی ب ـــە: »بوون رایوای
جێبەجێكردنـــدا لەگـــەڵ بوونـــی ئـــەو هەمـــوو بەرنامـــە و 
ـــی  ـــۆ بەهێزبوون ـــی ب ـــم هەیەت ـــی هەرێ ـــە حكومەت ـــەی ك پلان
پێگـــەی ئافـــرەت یـــەك ناگرێتـــەوە.« هـــاوكات دەڵێـــت: 
»حكومەتـــی هەرێـــم پابەندبوونـــی خـــۆی لـــە چوارچێـــوەی 
ـــە  ـــەو رێككەوتننام ـــی ئ ـــە جێبەجێكردن ـــدا ب ـــی عێراق دەوڵەت
و بڕیـــارە نێودەوڵەتییانـــە ســـەلماندووە كـــە گرینگـــی بـــە 
ـــی  ـــاو جومگەكان ـــە ن ـــی ئافـــرەت و بەشـــداریی كارای ل رۆڵ
رۆڵـــی  كـــە  گرینگـــە  زۆر  بـــەڵام  دەدات،  دەســـەڵات 
ــەوە،  ــادانان چڕنەكرێتـ ــەڵاتی یاسـ ــا دەسـ ــە تەنیـ ــرەت لـ ئافـ
بەڵكـــو جێبەجێكردنـــی ئـــەو یاســـایانەش بگرێتـــەوە كـــە 
لـــە دیـــدی ژنانـــەوە مۆركـــی كۆمەڵایەتـــی هەیـــە، بۆیـــە 
ـــراوە  ـــان دان ـــۆ ئافرەت ـــە كـــە ب ـــژەی )٣٠%(ـ ـــەو رێ گرینگـــە ئ
ــەش  ــەڵاتەكانی دیكـ ــە دەسـ ــتان، لـ ــی كوردسـ ــە پەرلەمانـ لـ
ــردن و تەنانـــەت دەســـەڵاتی دادوەری  بەتایبەتـــی جێبەجێكـ
ــرەت  ــایی ئافـ ــتی بۆشـ ــە راسـ ــە بـ ــت، چونكـ ــر بكرێـ جێگیـ
لـــە پێگـــەی بڕیـــار و ناوەنـــدی یاســـایی و مەعریفـــەكان و 
تەنانـــەت لێپرســـراویەتی راگەیاندنەكانیـــش كاری لایەنـــە 
پەیوەندیـــدارەكان و رێكخراوەكانـــی ئافرەتـــان و چالاكانـــی 

مەدەنـــی قورســـتر دەكات.«
كـــە  دەكات  ئـــەوە  لەســـەر  پێداگـــری  تاڤگـــە عومـــەر   
»زیادكردنـــی رێـــژەی ئافـــرەت لـــە ناوەنـــدی بڕیـــار و كاری 
ـــدە پیاوســـالارییەی كـــە  ـــەو دی ـــە روانگـــەی ئ ـــدا ل بەڕێوەبردن
لـــە كۆمەڵگـــە هەیـــە، كارێكـــی ئاســـان نییـــە، چونكـــە هـــەر 
چەنـــدە دیـــدی جیاوازیـــش هەبێـــت بـــۆ زیاتـــر گرینگیـــدان 
ـــەڵام دەرئەنجـــام  ـــە ئافـــرەت و بەدەرخســـتنی تواناكانیـــان، ب ب
ــداریی  ــە بەشـ ــە بـ ــت كـ ــالارییە زاڵ دەبێـ ــدە پیاوسـ ــەم دیـ ئـ
ئافرەتـــان  دەبێـــت،  رازی  ئافـــرەت  كەمـــی  رێژەیەكـــی 
ســـەلماندوویانە كـــە لـــە زۆر بـــواردا لـــە پیـــاوان باشـــتر 
دەتوانـــن كاری بەڕێوەبـــەری بكـــەن. بۆیـــە پێویســـتە لـــە 
حكومـــەت  كاری  بەرنامـــەی  ئاشـــكراكردنی  ســـەرەتای 
چەســـپاندنی رێـــژەی ئافـــرەت گرینگـــی پـــێ بدرێـــت و 
ــا  ــی كۆتـ ــە كابووسـ ــرەت لـ ــەی ئافـ ــەو كاتـ ــا ئـ ــت تـ دەكرێـ
دەنـــگ و  رەنـــگ و  بـــە  دان  دەردەچێـــت و كۆمەڵگـــە 
تواناكانیـــدا دەنێـــت، هەمـــان رێـــژەی بەشـــداریی ئافـــرەت لـــە 
پەرلەمانـــی كوردســـتان بـــۆ حكومەتیـــش جێبەجـــێ بكرێـــت، 
هەتـــا ئافرەتانـــی كارامـــەش لـــە جومگەكانـــی دەســـەڵاتدا 
زیاتـــر خۆیـــان ببیننـــەوە. هەروەهـــا گرینگـــە جگـــە لـــە 
رووی چەندایەتییـــەوە، لـــە رووی چۆنایەتیشـــەوە ئافـــرەت 
لـــە كابینـــەی حكومەتـــدا رۆڵـــی هەبێـــت، واتـــا گرینگـــە 
نـــەك تەنیـــا ئـــەو وەزارەت و دەزگایانـــەی كـــە پێگـــەی 
كۆمەڵایەتییـــان هەیـــە، بـــە ئافـــرەت بدرێـــت، بەڵكـــو هەمـــوو 
ئـــەو دەزگایانـــە بگرێتـــەوە كـــە ئافرەتـــی ئێمـــە توانـــای 

بەڕێوەبردنـــی هەیـــە. 
د. مەیـــادە نەجـــاڕ ئەندامـــی ئەنجومەنـــی نوێنەرانـــی عێـــراق 

ـــی كوردســـتان ســـەبارەت  ـــی دیموكرات ـــە ســـەر لیســـتی پارت ل
ـــت  ـــەو پرســـیارە دەكرێ ـــت: »زۆرجـــار ئ ـــرس دەڵێ ـــە هەمـــان پ ب
و دەوترێـــت بەشـــداریی ئافـــرەت لـــە حكومەتـــدا لـــە چ 
ــا  ــدا تەنیـ ــەی حكومەتـ ــی لەكابینـ ــان بۆچـ ــتێكدایە، یـ ئاسـ
ـــاژە  ـــت ئام ـــدا دەبێ ـــە وەڵام ـــە؟ ل ـــرەت هەی ـــری ئاف ـــەك وەزی ی
بـــەوە بكەیـــن كـــە لـــە وڵاتانـــی رۆژهەڵاتـــی ناوەڕاســـتدا 
ــییەكاندا  ــتە سیاسـ ــە پۆسـ ــرەت لـ ــداریی ئافـ ــتی بەشـ بەگشـ
ــە  ــەم و بـ ــاڵا زۆر كـ ــتی بـ ــتی پۆسـ ــە ئاسـ ــی لـ و بەتایبەتـ
ـــای  ـــە توان ـــە ب ـــر متمان ـــە، چونكـــە كەمت شـــێوەیەكی دەگمەن
ئافـــرەت دەكرێـــت، ئێمـــەش وەك بەشـــێك لـــە رۆژهەڵاتـــی 
كاریگـــەری  و  نیـــن  بـــەدوور  حاڵەتـــە  لـــەم  ناوەڕاســـت 
لێـــرەدا  دەردەكەوێـــت.  لەســـەر  ناوەڕاســـتمان  رۆژهەڵاتـــی 
خاڵێـــك هەیـــە بـــە پێویســـتی دەزانـــم ئامـــاژەی پـــێ بـــدەم، 
ئەویـــش ئەوەیـــە كـــە ناكرێـــت ئێمـــە بەشـــداریی ئافـــرەت لـــە 
پۆســـتە سیاســـییەكاندا، یـــان بەشـــداریی ئافـــرەت لـــە پرۆســـەی 
ـــەوە،  ـــدا كـــورت بكەین ـــە پۆســـتی وەزیرەكان ـــا ل سیاســـیدا تەنی
بەڵكـــو پێویســـتە كاتێـــك بـــاس لـــە بەشـــداریی ئافـــرەت لـــە 
پرۆســـەی سیاســـی بكەیـــن، بـــە گرینگییـــەوە لـــە رێـــژەی 
ئافرەتانـــی نـــاو گشـــت ســـێكتەرەكان بدوێیـــن. بـــۆ نموونـــە: 
ــد  ــان چەنـ ــتییە، یـ ــەری گشـ ــرەت بەڕێوەبـ ــد ئافـ ــا چەنـ ئایـ
ئافـــرەت راگـــری كۆلێـــژە، یـــان چەنـــد ئافـــرەت راوێـــژكارە 
و چەنـــد ئافـــرەت پســـۆڕ و شـــارەزایە، چەنـــد ئافـــرەت 
خزمەتگوزارییەكانـــە،  دامـــەزراوە  و  بانـــك  بەڕێوەبـــەری 
یـــان چەنـــد ئافـــرەت قائیمقـــام و بەڕێوەبـــەری ناحیەیـــە، 
یـــان چەنـــد ئافـــرەت باڵیـــۆز و دیپلۆماتـــكارە؟ واتـــا نابێـــت 
ئیمـــە تەنیـــا تەماشـــای رێـــژەی ئافرەتانـــی وەزیـــر بكەیـــن، 
چونكـــە بـــە بـــڕوای مـــن ئەوەنـــدەی ئافـــرەت لـــە پۆســـتەكانی 
ـــە پۆســـتی  ـــە ل ـــكات، مـــەرج نیی ـــت خزمـــەت ب دیكـــە دەتوانێ
وەزیریـــدا بتوانێـــت ئـــەو خزمەتـــە بـــكات. گوتیشـــی: »ئێمـــە 
هەرێمـــی  حكومەتـــی  پێنجەمـــی  كابینـــەی  هەموومـــان 
كوردســـتانمان لەیـــادە كـــە زۆرتریـــن رێـــژەی ئافـــرەت لـــە 
ـــان دەگەیشـــتە چـــوار  ـــە رێژەی ـــوون، ك ـــەكان ب ـــتە وەزاریی پۆس
ئافـــرەت كـــە زۆرترینیـــان لەســـەر پشـــكی پارتـــی دیموكراتـــی 
كوردســـتان بـــوون، واتـــا پارتـــی دیموكراتـــی كوردســـتان لـــە 
هەمـــوو حزبەكانـــی دیكـــە زیاتـــر گرینگـــی بـــە توانـــا و هیـــزی 
ئافرەتـــان داوە و كاری لەســـەر بەهێزكردنـــی تواناكانیـــان 
ــری  ــە وەزیـ ــتەمدا تاكـ ــەی هەشـ ــا لەكابینـ ــردووە، هەروەهـ كـ
ــتانە،  ــەر پشـــكی پارتـــی دیموكراتـــی كوردسـ ــرەت لەسـ ئافـ
ئەمـــەش بـــۆ ئـــەوە دەگەڕێتـــەوە كـــە پارتـــی دیموكراتـــی 
ـــە  ـــر گرینگـــی ب ـــی دی زیات كوردســـتان لەهەمـــوو لایەنەكان
ــیدا دەدات،  ــەی سیاسـ ــە پرۆسـ ــان لـ ــداریكردنی ئافرەتـ بەشـ
ئەمـــە بێجگـــە لـــەوەی كـــە پارتـــی دیموكراتـــی كوردســـتان 
لەســـەر گشـــت ئاســـتە جیـــاوازەكان و ئۆرگانـــە جیاوازەكانـــی 
نـــاو حكومەتـــدا، پشـــكی بـــۆ ئافرەتـــان دانـــاوە و ئافـــرەت لـــە 

ــراوە.« ــداری پێكردنـــی سیاســـی فەرامـــۆش نەكـ بەشـ
كۆمەڵگـــەی  و  سیاســـی  چالاكـــی  شـــێروانی،  ســـامیە 
مەدەنـــی، هێمـــا بـــۆ ئـــەوە دەكات كـــە »لـــە سیســـتەمی نوێـــی 

بوونی بە تەنیا ئافرەتێك لە ناو 
دەسەڵاتی جێبەجێكردندا لەگەڵ 
بوونی ئەو هەموو بەرنامە و پلانەی 
كە حكومەتی هەرێم هەیەتی بۆ 
بەهێزبوونی پێگەی ئافرەت یەك 
ناگرێتەوە

زۆر گرینگە كە رۆڵی ئافرەت 
لە تەنیا دەسەڵاتی یاسادانان 
چڕنەكرێتەوە، بەڵكو جێبەجێكردنی 
ئەو یاسایانەش بگرێتەوە كە لە 
دیدی ژنانەوە مۆركی كۆمەڵایەتی 
هەیە

بۆشایی ئافرەت لە پێگەی بڕیار 
و ناوەندی یاسایی و مەعریفەكان 
و تەنانەت لێپرسراویەتی 
راگەیاندنەكانیش كاری لایەنە 
پەیوەندیدارەكان و رێكخراوەكانی 
ئافرەتان و چالاكانی مەدەنی 
قورستر دەكات

جیهانـــدا یەكێـــك لـــە پێـــوەرە هـــەرە گرینگەكانـــی پێشـــكەوتنی 
وڵاتـــان بوونـــی ئافرەتانـــە لـــە پۆســـتە باڵاكانـــدا و بوونـــی 
ئافـــرەت لـــە پۆســـتە هەســـتیارەكاندا بـــە نموونەیەكـــی دیـــاری 
پێشـــكەوتن دادەنێـــن، تەنانـــەت بیرمەنـــدان و شـــارەزایانی 
بـــواری كۆمەڵایەتـــی و سیاســـی كاتێـــك كـــە هەڵســـەنگاندن 
ـــاس  ـــتەوخۆ ب ـــەن، راس ـــان دەك ـــتی پێشـــكەوتنی وڵات ـــۆ ئاس ب
لـــە چۆنێتـــی سیســـتەمی بەڕێوەبردنـــی وڵاتەكـــە دەكـــەن و 
بەشـــداری ئافرەتـــان لـــە پۆســـتەكانی ئـــەو دەوڵەتـــەدا دەكەنـــە 
پێـــوەر.« هـــاوكات دەڵێـــت: »یەكێـــك لـــەو بابەتانـــەی كـــە 
ــت،  ــۆ دەكرێـ ــەنگاندنی بـ ــت و هەڵسـ ــاس دەكرێـ ــار بـ زۆر جـ
بەشـــداریی ئافرەتانـــە لـــە كابینـــە یـــەك لـــە دوای یەكەكانـــی 
حكومەتـــی هەرێـــم، بـــەڵام ئـــەوەی جێگـــەی تێبینییـــە و 
ــە  ــك ئێمـ ــە كاتێـ ــە كـ ــتەكردنە، ئەوەیـ ــە هەڵویسـ ــتی بـ پێویسـ
تەماشـــای رێـــژەی بەشـــداریی ئافـــرەت لـــە كابینەیـــەك 
ــن،  ــری بكەیـ ــەی وەزیـ ــەیری پلـ ــا سـ ــت تەنیـ ــن، نابێـ دەكەیـ
ـــە،  ـــە كابینەكـــەدا هەی ـــر ل ـــەك وەزی ـــا ی ـــن تەنی ـــەوەی كـــە بڵێ ب
ـــە  ـــرەت ل ـــد ئاف ـــە چەن ـــت ك ـــك بكرێ بەڵكـــە پێویســـتە رووپێوێ
پۆســـتە باڵاكاندایـــە، وەك بەڕێوەبـــەری گشـــتی و بریـــكاری 
ـــر و راوێـــژكار و شـــارەزا و راگـــری كۆلێـــژ و ســـەرۆكی  وەزی
ـــە  ـــژەی ئافـــرەت ل ـــت بزانیـــن رێ ـــا دەبێ زانكـــۆ و ...هتـــد. وات
چ ئاســـتێكدایە و رێژەیەكـــە بـــە بـــەراورد بـــە پیـــاوان چەنـــدە؟ 
دەكرێـــت رووپێوێكـــی ورد بكرێـــت بـــۆ بەشـــداریی ئافـــرەت لـــە 
پۆســـتە باڵاكان بەگشـــتی.« گوتیشـــی: »پێموایە پێویســـتە 
ـــەی  ـــت، ئەگـــەر ســـەیری كابین ـــر بكرێ ـــرەت زیات ـــژەی ئاف رێ
بكەیـــن،  كوردســـتان  هەرێمـــی  حكومەتـــی  پێنجەمـــی 
چـــوار ئافـــرەت پۆســـتی وەزیرییـــان هەبـــوو، لـــە كاتێكـــدا 
ـــی  ـــە كابینەكان ـــەڵام ل ـــوو، ب ـــاش ب ـــەوە هەنگاوێكـــی زۆر ب ئ
دواتـــر رێژەكـــەی كـــەم كرایـــەوە و تەنیـــا یـــەك ئافـــرەت وەزیـــر 
بـــووە، هیواداریـــن لـــە كابینەكانـــی داهاتـــووش رێژەكـــە زۆر 
ــر  ــواری زیاتـ ــدا بـ ــتە وەزارییەكانـ ــە پۆسـ ــر بكرێـــت و لـ زیاتـ
ـــا  ـــەك تەنی ـــان بڕەخســـێت، مەرجیشـــە ن ـــۆ بەشـــداریی ئافرەت ب
ـــە خزمەتگوزارییـــەكان، بەڵكـــوو ئافرەتـــی بەتوانامـــان  وەزارەت
ســـیادییەكانیش  وەزارەتـــە  پۆســـتی  دەتوانـــن  كـــە  هەیـــە 
وەربگـــرن و كاری تێـــدا بكـــەن و ببنـــە كەســـێكی نموونەیـــی، 
بـــۆ نموونـــە زۆر لـــە وڵاتانـــی جیهـــان ئافرەتـــان پۆســـتی 
ـــان  ـــە هەم ـــن، ب ـــەركەوتوو دەب ـــری دەرەوە وەردەگـــرن و س وەزی
شـــیوە ئافرەتـــی زۆر بەتوانـــای كـــورد لـــە بـــواری كاری 
سیاســـی دەتوانـــن ئـــەو پۆســـتانە وەربگـــرن و ســـەركەوتوو بـــن. 
ـــن،  ـــە پێویســـتە كاری لەســـەر بكەی ـــە ك خاڵێكـــی دیكـــە هەی
ئەویـــش بەشـــداریی ئافرەتانـــە لـــە تـــۆڕی دیپلۆماســـی، 
چونكـــە بەشـــداریی ئافرەتـــان لـــە تـــۆڕی دیپلۆماســـیی هـــەر 
وڵاتێـــك نیشـــانەی پێشـــكەوتنی ئـــەو وڵاتەیـــە و هیـــوادارم لـــە 
كوردستانیشـــدا ئـــەو خاڵـــە فەرامـــۆش نەكریـــت و كار لەســـەر 
بەشـــداری پێكردنـــی ئافرەتـــان لـــە بـــواری پەیوەندییەكانـــی 
دەرەوە بكریـــت و هـــان بدرێـــن بـــۆ زیاتـــر بەشـــداریكردن لـــەم 
ـــڕوای مـــن پێویســـتە رێكخراوەكانـــی  ـــە ب ـــوارەدا. هەروەهـــا ب ب
كۆمەڵگـــەی مەدەنـــی بەگشـــتی و رێكخراوەكانـــی ئافرەتـــان 

ــژەی  ــۆ زیاتركردنـــی رێـ ــەن بـ بەتایبەتـــی هەماهەنگـــی بكـ
ئافرەتـــان لـــە گشـــت پۆســـتە بـــاڵاكان و لـــە گشـــت ئاســـتە 
جیاوازەكانـــدا كـــە نزیكـــن لـــە ناوەنـــدی بڕیـــاردان لـــە وڵاتـــدا، 
هـــەر چەنـــدە ئەمـــڕۆ بـــە شـــێوەیەكی گشـــتی تـــا رادەیـــەك 
ژمارەیەكـــی بەرچـــاو لـــە ئافرەتـــان لـــە پۆســـتە باڵاكانـــن و 
خزمـــەت دەكـــەن و ژمارەكـــی بەرچـــاوی ئافرەتانیـــش لـــەو 
پۆســـتانەن كـــە پەیوەســـتن بـــە پۆســـتە خزمەتگوزارییـــەكان 
بـــوون،  ســـەركەوتووش  تێیـــدا  و  سیاســـییەكان  پۆســـتە  و 
زیاتـــرە،  لـــەوە  زۆر  ئافـــرەت  ئێمـــەی  تمووحـــی  بـــەڵام 
چونكـــە تواناكانمـــان ســـەلماندووە و دەمانەوێـــت رێژەكانـــی 
بەشـــداریمان زۆر لەمـــەی ئێســـتا زیاتـــر بكرێـــت. خاڵێكـــی 
ــدا  ــە گۆڤارەكەتانـ ــم لـ ــتی دەزانـ ــە پێویسـ ــن بـ ــە مـ ــە كـ دیكـ
زیاتـــر جەختـــی لەســـەر بكەمـــەوە، ئەوەیـــە ئەگـــەر كەمێـــك 
ورد ببینـــەوە، دەبینیـــن بـــە درێژایـــی ســـاڵانی رابـــردوو پارتـــی 
دیموكراتـــی كوردســـتان لـــە هەمـــوو لایەنەكانـــی دیكـــە زیاتـــر 
كاری لەســـەر بەشـــداریی ئافرەتـــان لـــە پۆســـتە سیاســـییەكان 
كـــردووەو دەرگای بـــۆ واڵا كـــردوون، بەتایبەتـــی لەســـەر 
ئاســـتی دامـــودەزگاكان، پارتـــی دیموكراتـــی كوردســـتان 
ســـەلماندوویەتی كـــە لـــە هەمـــوو لایەنەكانـــی دیكـــە زیاتـــر 
ـــییەكان  ـــتە سیاس ـــە پۆس ـــان ل ـــداریی ئافرەت ـــە بەش ـــاوەڕی ب ب
ـــدا  ـــی حزب ـــد و ئۆرگانەكان ـــە گشـــت ناوەن ـــەت ل ـــە، تەنان هەی

كۆتـــا بـــۆ ئافـــرەت دانـــراوە.
ـــان،  ـــاری خانم ـــی كاروب ـــم ئەندامـــی ئەنجومەن كۆســـار كەری
ســـەبارەت بـــە هەمـــان پـــرس دەڵێـــت: »بـــۆ هەڵبژاردنەكانـــی 
زۆر  رێژەیەكـــی  كوردســـتان  پەرلەمانـــی  ئەمجـــارەی 
داخـــە  جێگـــەی  بـــەڵام  هەبـــوو،  ئافرەتمـــان  كاندیـــدی 
هیـــچ یەكێـــك لـــە ســـەرۆك لیســـتەكان ئافـــرەت نەبـــوون، 
ــەی  ــە، بەپێچەوانـ ــەی نیگەرانییـ ــە جێگـ ــەوەش لای ئێمـ ئـ
لیســـت  ســـەرۆك  كـــە  عێـــراق  پەرلەمانـــی  هەڵبژاردنـــی 
هەبـــوو، ئافـــرەت بـــوو، لەگـــەڵ ئەوەشـــدا گەشـــبینین و 
چاوەڕێیـــش دەكەیـــن لـــە كابینـــەی نوێـــی حكومەتـــی هەرێـــم 
ــدار  ــدا بەشـ ــان تێیـ ــاوی ئافرەتـ ــی بەرچـ ــارە رێژەیەكـ ئەمجـ
ـــتەكانی  ـــا پۆس ـــر و ئینج ـــتی وەزی ـــە پۆس ـــی ل ـــن، بەتایبەت ب
خوارتـــر، هەروەهـــا ئێمـــەی ئافرەتـــان تمووحـــی جێگـــری 
ســـەرۆكی حكومەتیشـــمان هەیـــە، ئەگـــەر ئافرەتێكـــی بـــۆ 
راســـپێردرێت دەبێتـــە شـــانازییەكی گـــەورە هـــەم بـــۆ میللەتـــی 
كـــورد و هـــەم بـــۆ ئافرەتـــی كوردیـــش.« لـــە وەڵامـــی 
ــژەی  ــەوەی رێـ ــۆ ئـ ــت بـ ــە چـــی بكرێـ ــدا كـ ــەو پرسیارەشـ ئـ
بەشـــداریی خانمـــان لـــە كابینـــەی داهاتـــووی حكومـــت 
زیـــاد بكرێـــت، گوتـــی: »یاســـای پەرلەمـــان كـــە یاســـای 
كۆتـــای بـــە رێـــژەی ٣٠ لـــە ســـەد دانـــاوە بـــۆ بەشـــداریی 
ئافـــرەت لـــە پەرلەمـــان و ئەنجومەنـــە خۆجێیـــەكان، دەكرێـــت 
لـــە دەســـەڵاتی جێبەجێكردنیـــش جێگیـــر بكرێـــت، پێمـــوا 
بـــە  بـــێ رۆڵـــی ئافـــرەت لـــەم پێگەیـــەدا دەبینـــدرێ و 
خۆشـــحاڵییەوە ئافرەتـــی زۆر چـــالاك و شـــارەزا و پســـپۆڕ و 
ـــەو بوارەشـــدا ســـەركەوتوو  ـــن ل ـــە كـــە دەتوان شایســـتەمان هەی

بـــن«.

زیادكردنی رێژەی ئافرەت 
لە ناوەندی بڕیار و كاری 

بەڕێوەبردندا لە روانگەی ئەو دیدە 
پیاوسالارییەی كە لە كۆمەڵگە 

هەیە، كارێكی ئاسان نییە

دەكرێت تا ئەو كاتەی ئافرەت لە 
كابووسی كۆتا دەردەچێت و كۆمەڵگە 
دان بە رەنگ و دەنگ و تواناكانیدا 

دەنێت، هەمان رێژەی بەشداریی 
ئافرەت لە پەرلەمانی كوردستان بۆ 
حكومەتیش جێبەجێ بكرێت، هەتا 
ئافرەتانی كارامەش لە جومگەكانی 

دەسەڵاتدا زیاتر خۆیان ببیننەوە

پارتی دیموكراتی كوردستان لە 
هەموو حزبەكانی دیكە زیاتر 

گرینگی بە توانا و هیزی ئافرەتان 
داوە و كاری لەسەر بەهێزكردنی 

تواناكانیان كردووە


